
*** 

Musint sava čiesa nebnotversio – 

Dėinas kāp jieratē lonkuoms lek!.. 

Tik apėnt sau pėrštus prėsėversio – 

Zuovėstē ėškrėtė gondėn: „Nēk!..“ 

 

Saulė žemė senē ritiniejies... 

Tiktā sīluos pasėgautė nie. 

Dongos, lig pat taka priartiejės, 

Tīvoliou opalie vondinie. 

 

Tuoks tas sviest – atkonda ėr ėšspjuovė... 

A par vėsa omžio vėn tas pats?!. 

Jug rūpesnē linksmomus noruovė – 

Ėr pakajou jau nodegints knats!.. 

 

Bet ėr viel alsou i kopra naktės... 

Rasint rītuo dėina nemalous – 

Lēs nuors maža skīlė prasėraktė 

Tėn, kor sapnie savi vėn vedous?.. 

 

 


